
Erref.: OKENDO

Mugikortasuneko, Garraioko eta Azpiegituretako zinegotzi ordezkariak, 2007ko
maiatzaren 10ean emandako ebazpen baten bidez, OKENDO aparkalekuko plazen
zozketarako onartu eta baztertuen behin betiko zerrendak onartu zituen

Ebazpen horren kontrako berraztertze errekurtsoak jartzeko epea amaituta, eta onartu ez
diren berraztertze errekurtsoen gaineko ebazpenak interesatuei banan-banan jakinarazi
eta gero, 2007ko ekainaren 15ean jendaurrera atera zen zozketarako onartuak zeudenen
zerrendak.

2007ko ekainaren 18an, zozketa egin zen, eta, horretan, bi letra atera ziren, eskatzaileen
abizenak edo izendapenak horren arabera ordenatzeko. Hala, aukeratutako zerrendak
antolatuta gelditu dira, Y letra izanik lehenengoa eta M letra, bigarrena.

Mugikortasun Zuzendaritzak, lehendabizi, izendatutako Lehentasun Taldearen arabera
antolatu ditu zerrendak eta, talde bakoitzaren barruan, zozketan ateratako letren arabera;
eskatzaile bati hurrenkera-zenbaki bat eman zaio solairua aukeratzeko eta, solairu
bakoitzaren barruan, plaza ere bai. Zerrenda horiek ebazpen honi erantsita doa.

Okendo plazako udal aparkalekuak 745 plaza  izango ditu (kopurua, hala ere, pixka bat
alda daiteke, obrak direla-eta).

Okendo lur azpiko aparkalekua zabaldu eta ustiatzeko administrazio emakida
kontratatzeko bete beharreko Teknika, Ekonomi eta Administrazio Baldintzen Orrietako
43.2 artikuluarekin bat, I, II eta III. aldeetan dauden hotelek aparkaleku plaza eskatu ahal
izango dute, eskaera behar bezala egiaztatuz gero. Bizitokietako eskaeraren eta
jardueraren ezaugarrien arabera, erabakiko da eskaerak ontzat eman ala ez.

Parma eta Mª Cristina hotelek aurkeztutako eskabideak ikusita, Mugikortasun
Zuzendaritzako Zerbitzu Teknikoek beren txostenean jo dute 39 aparkaleku plaza
erreserbatu behar zaizkiela hotel horiei.

2007ko ekainaren 14an, AITOR SOROA ETXABEk Okendo aparkalekuan baja emateko
eskatu zion Mugikortasun Zuzendaritzari. Bestalde, eta oker batengatik, NIEVES
CORTABITARTE ZALDUMBIDEren eskaera ageri zen zozketarako onartuen zerrendan,
berak martxoaren 29an baja eskatu bazuen ere.  Horietaz gain, JOSÉ RAMÓN
AREIZAGA OSINALDE eta EDURNE GONZÁLEZ URRUTIA ere ageri ziren onartuen
zerrendan, eskaera epez kanpo aurkeztu bazuten ere.

Pertsona horiek zozketarako onartuen zerrendan daudenez, horren ondoriozko
zerrendatik kendu behar ditugu orain.

Horiek horrela, Mugikortasuneko, Garraioko eta Azpiegituretako zinegotzi ordezkariak,
2005eko uztailaren 15ean Donostiako Gobernu Batzarrak emandako eskumenak erabilita,
honako ebatzi du:

EBAZPENA

1.- 2007ko ekainaren 18n egindako zozketan ateratako lehentasun ordenari jarraiki
(ebazpen hori erantsia doa) ordenatzea Okendo udal aparkalekuko plazak eskuratzeko
aukera dutenen zerrenda.

2.- Okendo aparkalekuko 39 plaza eskaera egin duten hotel-jardueretarako
erreserbatzea, Baldintzen Orrietako 43.2 artikuluan xedatutakoarekin bat.

3.- AITOR SOROA ETXABE, NIEVES CORTABITARTE ZALDUMBIDE, JOSÉ RAMÓN
AREIZAGA OSINALDE eta EDURNE GONZÁLEZ URRUTIA kentzea zozketarako
onartuen zerrendatik

4.- Ebazpen honi erantsitako zerrenda jendaurrera ateratzea, eta horren berri ematea
"CONSTRUCCIONES MOYUA SA - ESTACIONAMIENTOS GUIPUZCOANOS SA"
aparkalekuaren esleipendunari.

5.- Ebazpen honek administrazio bidea amaitzen du. Haren aurka, berraztertze
errekurtsoa aurkeztu ahal izango zaio Mugikortasuneko, Garraioko eta Azpiegituretako
zinegotzi ordezkariari, hilabete iragan baino lehen, edo, bestela, zuzenean jo
Administrazioarekiko Auzietarako Donostiako Auzitegira, bi hilabete joan aurretik.
Ebazpen hau argitaratu eta biharamunean hasiko dira epeak.

Donostia, 2007ko ekainaren 20a

